
HL-Opening 

  آکاشوانی سے پيش ہے خبرنامہ 

  اسلم بيگ    آداب: خبرنامے کے ساته ميں       

   پہلے اِس وقت کی خاص خاص خبريں 

  ۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔ 

وزيراعظم نريندرمودی نے، پہلگام دہشت گردانہ حملے کے تناظر ميں، وزير دفاع اور اعلیٰ   -1
  افسران کے ساته، حفاظت سے متعلق اعلیٰ سطح کی ميٹنگ کی صدارت کی۔ 

  کو بهارت کے نئے چيف جسٹس کے طور پر مقرر کيا گيا ہے۔  Gavai جسٹس بی آر -2

چار دهام ياترا آج اتراکهنڈ ميں، گنگوتری اور يمنوتری دهاموں کے کپاٹ کهولے جانے کی   -3
  رسم سے شروع ہوگی۔ 

  افراد ہلاک ہوگئے۔  14کولکاتہ ميں ايک ہوٹل ميں آگ لگ جانے کے حادثہ ميں کم سے کم  -4

امريکہ کے صدر ڈونلڈ ٹرمپ نے کہا ہے کہ بهارت کے ساته محصولات پر بات چيت خوش   -5
  اسلوبی سے جاری ہے۔ اميد ہے کہ جلد ہی ايک تجارتی معاہده کرليا جائے گا۔ 

  اور  -6

ايشيائی کهيل مقابلوں ميں کرکٹ کو برقرار  رکها گيا ہے اور مکسڈ مارشل   2026  کے 
  آرٹس کو پہلی بار جگہ دی گئی ہے۔ 

  اب خبريں تفصيل سے۔      

PM Meeting 

وزير اعظم نريندر مودی نے کل نئی دلیّ ميں اپنی رہائش گاه پر وزير دفاع راج ناته سنگه اور قومی  
سلامتی کے مشير اجيت ڈوبهال کے ساته ايک ميٹنگ کی صدارت کی۔ دفاعی عملے کے سربراه انل  

م  چوہان اور فوج کی تينوں شاخوں کے سربراہوں نے بهی ميٹنگ ميں شرکت کی۔ يہ ميٹنگ پہلگا
کے سربراه موہن بهاگوت نے بهی وزير   RSS دہشت گردانہ حملے کے تناظر ميں ہوئی۔ بعد ميں

  ×اعظم سے نئی دلیّ ميں ان کی رہائش گاه پر ملاقات کی۔

  

Jai Shankar UNSG 

وزير خارجہ ڈاکٹر ايس جے شنکر کو، اقوام متحده کے سکريٹری جنرل انتونيو گتريش کی طرف  
سے ايک کال موصول ہوئی۔ جناب گتريش نے پہلگام ميں دہشت گردانہ حملے کی واضح طور پر  

  مذمت کيے جانے کو سراہا۔ 



بات چيت کے دوران دونوں رہنماؤں نے جوابدہی کی اہميت سے اتفاق کيا۔ ايک سوشل ميڈيا پوسٹ  
ميں ڈاکٹر    ايس جے شنکر نے کہا کہ بهارت نے عزم کيا ہے کہ اِس حملے کے سازش تيار کرنے،  

  xمنصوبہ بندی کرنے اور حمايت کرنے والوں کو کيفر کردار تک پہنچايا جائے گا۔

  

Rev. LOC Firing 

بهارتی فوج نے کل رات جموں و کشمير ميں لائن آف کنٹرول پر پاکستانی فوج کی گولی باری کا  
نوشيره، سنُدربنی اور   پاکستانی فوجی چوکيوں سے  دفاعی ذرائع نے کہا ہے کہ  ديا۔  مؤثر جواب 
  اخنور سيکٹر کے بالمقابل لائن آف کنٹرول علاقے ميں بلا جواز فائرنگ کی گئی۔ پاکستانی فوجی 

سيکٹر ميں بين الاقوامی سرحد پر   Pargwal چوکيوں سے بارہمولہ اور کپواڑه ضلعوں کے علاوه 
بهی گولی باری کی گئی۔ بهارتی فوج نے پاکستانی فوجيوں کی اس گولی باری کا فوری طور پر  

  ×مؤثر جواب ديا۔

  

Maha Cabinet Decision 

مہاراشٹر کے وزير اعلی ديويندر فڑنويس نے پہلگام  دہشت گردانہ حملے ميں رياست سے تعلق  
لاکه روپے کی مالی مدد کا اعلان کيا ہے۔ ممبئی    50رکهنے والے متاثرين کے اہلِ خانہ کے ليے  

متاثرين کے  اہلِ خانہ کے ليے تعليم اور ملازمت ميں مدد فراہم  ميں کابينہ ميٹنگ ميں، حکومت نے  
 کی بيٹی  Jagdale کرنے کی بهی يقين دہانی کرائی، جس ميں حملے ميں ہلاک ہونے والے سنتوش 

Asawari Jagdale کے ليے سرکاری ملازمت بهی شامل ہے۔×  

  

Rev. BJP Cong Social Media 

BJP  اپنے سوشل ميڈيا ہينڈل پر، کانگريس کی طرف سے ايک تصوير شيئر کيے جانے پر    نے
عمل ظاہر کيا ہے، جس ميں وزيراعظم نريندر مودی پر نکتہ چينی کی گئی تهی۔    سخت ردِّ

کہ   لگايا  الزام  نے  بهاٹيہ  گورو  ترجمان  پارٹی  ہوئے  کرتے  بات  سے  نگاروں  نامہ  ميں  دلی  نئی 
کانگريس، پہلگام   دہشت گردانہ حملے کے بعد کے اِن حالات ميں، اِس طرح کی پوسٹ کے ذريعے،  

  ملک کو کمزور کرنے کی کوشش کر رہی ہے۔ 

   جناب بهاٹيہ نے الزام لگايا کہ کانگريس، پاکستان کو يہ پيغام دے رہی ہے کہ وه اسُ کے ساته ہے۔

0605 Gaurav Bhatia 

امُور داخلہ کے وزيرمملکت  بَندی سنجے کمار نے الزام لگايا ہے کہ کانگريس کی پوسٹ ميں جس  
کے طور   Caption ميں وزيراعظم کو قابل اعتراض تصوير کے ساته دکهايا گياہے اور جس ميں

  پر ”غائب“ لکها گيا ہے، انتہائی غير ذمہ دارانہ حرکت ہے۔ 

ايک سوشل ميڈيا پوسٹ ميں وزير موصوف نے کہا کہ جب بهارت ماتم کنُاں ہے، تو کانگريس مذاق  
  xاڑُا رہی ہے۔

  



Gavai CJI Appointment 

بهارت کے اگلے چيف جسٹس ہوں گے۔   Gavai سپريم کورٹ کے جج، جسٹس بهوشن رام کرشن
قانون اور انصاف کے مرکزی وزير ارجن رام ميگهوال نے کہا کہ صدر جمہوريہ دروپدی مرمو  

مئی سے نافذ العمل   14کو بهارت کا اگلا چيف جسٹس مقرر کيا ہے۔ انُ کا تقرر  Gavai نے جسٹس
ويں چيف جسٹس ہوں گے۔ وه چيف جسٹس سنجيو کهنہ کی جگہ  52بهارت کے   Gavai ہوگا۔ جسٹس

  ×تاريخ کو ختم ہو رہی ہے۔ 13ليں گے، جن کے عہدے کی ميعاد اگلے ماه کی  

  

Waves 2025 

کل سے ممبئی کے جيو ورلڈ   WAVES-2025 سمٹ Entertainment پہلی عالمی آڈيو ويژول
روزه سمٹ کے دوران آڈيو ويژول اور تفريحی صنعت کے   4کنونشن سينٹر ميں شروع ہو رہی ہے۔ 

مستقبل پر بات چيت کے ليے ايک عالمی    پليٹ فارم فراہم ہوگا۔ ہمارے نمائندے نے خبر دی ہے  
گان کی ميٹنگوں، ابهرتے ہوئے  کہ اس پروگرام ميں عالمی ميڈيا ڈائيلاگ، خريداروں اور فروخت کنند

تخليق کاروں کے ليے اہم اجلاس اور داستان گوئی سے متعلق نئے دور کے طور طريقوں کو اجُاگر  
  کيا جائے گا۔ 

   مزيد تفصيل ہمارے نامہ نگار سے

V/C - Prarthna  

WAVES   سمٹ، دنيا کے سامنے تفريح اور تخليقی صلاحيتوں ميں بهارت کی وسيع صلاحيت کو
اجُاگر کرنے کا ايک سنہری موقع فراہم کرتی ہے۔ کل سے شروع ہونے والی يہ سَمٹ دنيا بهر سے  

، تفريح کے شعبے کی معروف شخصيات اور تخليقی ذہنوں کو اکٹها کرے گی۔ اس  CEOs اہم ميڈيا 
سمٹ ميں سو ملکوں کے تقريباً پانچ ہزار مندوبين کی شرکت متوقع ہے۔ تفريحی اسٹارٹ اپس کو  
عالمی سامعين اور ناظرين کے سامنے اپنے خيالات پيش کرنے نيز سرمايہ کاروں اور صنعت کے  

ئم کرنے کا موقع فراہم ہوگا۔ اميتابه بچن، رجنی کانت، چرنجيوی، موہن لال،  رہنماؤں سے رابطہ قا
جن، شاه رخ خان، انل کپور، اکشے کمار اور عامر خان جيسی مشہور فلمی شخصيات اس  ناگ ار

  تقريب ميں شرکت کرنے والی ہيں۔ 

  ………… ممبئی سے پرارتهنا کی رپورٹ کے ساته خبرنامے کے ليے ميں

BREAK 

   يہ خبرنامہ آکاشوانی سے نشر کيا جارہا ہے۔

GONG 

Char Dham Yatra 

چار دهام ياترا، اتراکهنڈ ميں آج گنگوتری اور يمنوتری دهاموں کے کپاٹ کهولے جانے کی رسم  
کے موقع پر شروع ہو رہی ہے۔   Akshay Tritiya سے شروع ہوگی۔  يہ ياترا اترکاشی ضلعے ميں

کَل   پالکی،  کی  انُ  بعد  قيام کے  ماه  چه  کے،  ديوی  گنگا  ميں  گاؤں  مُکبا  دوران،  موسم سرما کے 
  گنگوتری دهام کے ليے رخصت کی گئی تهی۔ 



ماں گنگا کا ”اتُسو ڈولی“ بهيرَو گهاٹی ميں، بهيرَو مندر سے آج صبح گنگوتری کے ليے روانہ ہوا۔  
گنگوتری دهام کے دوار صبح ساڑهے دس بجے روايتی دعاؤں اور ويد منتروں کے جاپ کے ساته  

  کهولے جائيں گے۔ 

ماں يمنا کی ڈولی، کهرسالی سے روانہ ہوئی اور يمنوتری دهام کے دوار، مقرره رسموں کے دوران  
  منٹ پر کهولے جائيں گے۔55آج دن ميں    گياره  بج کر  

کيدارناته دهام کے دوار جمعے کو کهولے جائيں گے جبکہ بدری ناته دهام کے دوار اتوار کو کهولے  
  جائيں گے۔ 

اتراکهنڈ کے وزيراعلیٰ پشکر سنگه دهامی نے کہا ہے کہ يہ ياترا، خوش اسلوبی اور محفوظ طريقے  
  سے جاری رہے، اِسے يقينی  بنانے کے ليے حکومت نے سبهی تيارياں مکمل کرلی ہيں۔ 

S/B Pushkar Singh Dhami CM 

  :تفصيل ہمارے نامہ نگار سے

V/C Anupam Mishra  

ويدک منتروں کے جاپ اور ديگر رسوم کے ساته، گنگوتری اور يمُنوتری مندروں کے دوار کهولے  
جائيں گے۔ اس سال، حکومت نے ياتريوں کی سہولت کے ليے پختہ بندوبست کو يقينی بنانے کے  

   اقدامات کيے گئے ہيں۔

حکومت نے سکيورٹی، ٹريفک کے نظم و نسق، بهيڑ کو قابو کرنے، صحت اور صفائی ستهرائی پر  
   خصوصی توجہ مرکوز کی ہے۔

اس سلسلے ميں تياريوں کی مشق بهی کی گئی، چار دهام ياترا ميں ہر سال ملک اور بيرونِ ملک  
   کے لاکهوں عقيدت مند شرکت کرتے ہيں۔

  ………… انوپم مشرا کی رپورٹ کے ساته خبرنامہ کے ليے ميں

  

Char Dham Akashwani 

کے آغاز کی سرگرميوں کو رواں نشر کرے گا۔ گنگوتری دهام    2025آکاشوانی، چار دهام ياترا  
کے کپاٹ کهولے جانے کی رسوم کی نشريات آج صبح دس بجے سے گياره بجے تک کی جائيں  

رسوم کی نشريات، دن ميں ساڑهے گياره بجے  گی، جبکہ يمنوتری دهام کے کپاٹ کهولے جانے  کی  
  سے ساڑهے باره بجے تک کی جائيں گی۔ 

يہ رواں نشريات آکاشوانی کے اندرپرسته، ايم ايف گولڈ اور آرادهنا چينلوں اور نيوز آن اے آئی آر  
  ايپ پر دستياب رہيں گی۔ 

ياترا سے متعلق ايک رپورٹ بهی آج سے اگلے مہينے کی چار تاريخ تک شام ساڑهے سات بجے  
  xمنٹ تک نشر کی جائے گی۔ 45سے سات بج کر  

Kolkata Hotel Fire 



کے قريب کَل رات ايک ہوٹل ميں آگ   Falpatti Machhua مغربی بنگال ميں وسطی کولکاتہ ميں
لاشيں برآمد کرلی   14افراد ہلاک ہو گئے۔ پوليس نے بتايا کہ   14لگنے کے حادثے ميں کم سے کم 

گئی ہيں اور کئی لوگوں کو بچايا گيا ہے۔ آگ لگنے کا واقع رات آٹه بج کر پندره منٹ پر پيش آيا۔  
کاتہ کے پوليس کميشنر منوج کمار ورما نے  آگ لگنے کی وجہ کا ابهی پتہ نہيں چل سکا ہے۔ کول 

   کہا ہے کہ حادثے کی تحقيقات کے ليے ايک خصوصی ٹيم بهی تشکيل دی گئی ہے۔ 

SB - Manoj Verma 

نے   Sukanta Majumdar اس سے پہلے، مرکزی وزير اور مغربی بنگال بی جے پی کے صدر
رياستی انتظاميہ سے متاثره افراد کو فوری طور پر بچانے کی اپيل کی اور مستقبل ميں اس طرح  
کے المناک واقعات کو روکنے کے ليے آج سے حفاظت کے اقدامات کی سخت نگرانی پر زور ديا  

  ×ہے۔

  

 ّ◌AP Wall Collapse 

مندر ميں قطار کی لائن سے متصل   Simhachalam آندهرا پرديش ميں وِشاکهاپٹنم کے نزديک 
ديگر زخمی ہو گئے    15افراد ہلاک اور تقريباً    7ايک ديوار کے منہدم ہو جانے کے حادثے ميں  

   ہيں۔

خبروں کے مطابق آج صبح سويرے شديد بارش کے سبب ديوار پر ايک ٹينٹ گر گيا، جس کی وجہ  
کی ٹيميں تيزی کے ساته راحت اور بچاؤ کا کام کر   SDRF اور NDRF سے يہ حادثہ پيش آيا۔

رہی ہيں۔ زخميوں کو علاج کے ليے اسپتال ميں داخل کرايا گيا ہے۔ آندهرا پرديش کے وزير داخلہ  
  ×اور ضلعی انتظاميہ صورتحال کی نگرانی کر رہی ہے۔

  

Pradhan Gupta Flag Off 

مرکزی وزير تعليم دهرميندر پردهان اور دلیّ کی وزير اعلیٰ ريکها گپتا نے آج صبح نئی دلیّ ميں،  
ايک انتخابات“ کے ليے ہونے والی دوڑ کو ہری جهنڈی دکها کر    - دلیّ يونيورسٹی ميں ”ايک ملک  

   روانہ کيا۔

   ×ايک انتخابات“ وقت کی ضرورت ہے۔  -اس موقع پر جناب پردهان نے کہا کہ ”ايک ملک 

  

Mother Dairy Milk Prices 

روپے فی ليٹر کا اضافہ کيا ہے۔ دوده کی يہ قيمت آج صبح    2مدر ڈيری نے دوده کی قيمت ميں،  
اضافہ   ميں  قيمت  کی  دوده  مطابق،  بيان کے  ايک  جاری  جانب سے  کی  کمپنی  گئی۔  ہو  نافذ  سے 
خريداری کی بڑهی ہوئی لاگت کے سبب ضروری ہو گيا تها۔ کمپنی نے مزيد کہا کہ پچهلے چند  

  ×روپے کا اضافہ ہو گيا تها۔ 5سے   4دوران دوده کی خريداری کی لاگت ميں   مہينوں کے

  

Trump India 



امريکہ کے صدر ڈونلڈ ٹرمپ نے کہا ہے کہ بهارت کے ساته محصولات کے بارے ميں بات چيت  
امريکی صدر  جاری ہے اور دونوں ملکوں کے درميان جلد ہی ايک تجارتی سمجهوتہ طے پائے گا۔  

  ميں   وہائٹ ہاؤس کے باہر ايک ريلی سے پہلے کہی۔  Michigan نے يہ بات کَل رات

نے بهی زور دے کر کہا تها   Scott Bessent   اِس ہفتے کے شروع ميں امريکہ کے وزير خزانہ 
کہ ہو سکتا ہے کہ بهارت، امريکہ کے ساته ايک تجارتی سمجهوتے پر دستخط کرنے والا پہلا ملک  

  ہو۔ البتہ انهوں نے مزيد کوئی تفصيل نہيں بتائی۔ 

0815  Scott Bessent 

دن کے    90فيصد جوابی محصول عائد کرديا تها اور بعد ميں اِس ميں    26ڈونلڈ ٹرمپ نے بهارت پر  
  xوقفے کا اعلان کيا تها تاکہ بہت سے ملکوں کے ساته تجارتی معاہدوں پر مذاکرات کيے جا سکيں۔

  

IMD Weather 

نے آج اڈُيشہ، آسام اور ميگهاليہ کے دور دراز کے علاقوں ميں   IMD بهارتی موسميات محکمے 
  شديد بارش کی پيش گوئی کی ہے۔ 

پرديش،   اتر  اتراکهنڈ،  گڑه،  چندی  ہريانہ،  دلیّ،  دوران  کے  دنوں  تين  سے  دو  آئنده  نے  محکمے 
سِکّم کے کچه   وِدربه، چهتيس گڑه، مغربی بنگال اور  تلنگانہ، شمالی کرناٹک،  اڈُيشہ،  جهارکهنڈ، 

   علاقوں ميں گرج چمک کے ساته بارش ہونے اور تيز ہوا چلنے کی پيش گوئی کی ہے۔

مشرقی   اور  پرديش  ہماچل  کشمير،  و  جموں  راجستهان،  مغربی  کَچه،  سوراشٹر،  آج  نے  محکمے 
  ×راجستهان کے کچه حصوں ميں گرم لہر کی صورت حال کی بهی پيش گوئی کی ہے۔

  

Sports Roundup 

 ميں برقرار رکها گيا ہے۔ اسی طرح مکسڈ مارشل آرٹ 2026کرکٹ کو ايشيائی کهيل کود مقابلے 
MMA کو پہلی مرتبہ ايشيائی کهيلوں ميں شامل کيا گيا ہے۔ جاپان کے شہر Aichi  اور Nagoya 

مرتبہ ہوگا، جب  اکتوبر تک ايشيائی کهيلوں کا انعقاد کيا جائے گا۔ يہ چوتهی    4ستمبر سے    19ميں  
  کرکٹ کو ايشيائی کهيل کود مقابلے ميں جگہ دی جائے گی۔ 

IPL   رن  14ٹی ٹوئنٹی کرکٹ ميں، کل رات نئی دلیّ ميں کولکاتہ نائٹ رائڈرس نے ڈيلی کيپيٹلس کو
اوورس   20رن کے نشانہ کا پيچها کرتے ہوئے ڈيلی کيپيٹلس مقرره    205سے ہرايا۔ جيت کے ليے 

رن ہی بنا سکی۔  سنيل نارائن نے تين وکٹ حاصل کيے۔ انُہيں ميچ کا بہترين   190وکٹ پر    9ميں  
   کهلاڑی قرار ديا گيا۔

آج چنئی کے ايم ايچ چدمبرم اسٹيڈيم ميں شام ساڑهے سات بجے چنئی سپُر کنگ کا سامنا پنجاب  
  ×کنگس سے ہوگا۔

  

J&K Women Deported 



پاکستانی خواتين، جن ميں سے زياده تر کی شادياں سابق کشميری    60جموں و کشمير ميں، تقريباً  
دہشت گردوں سے ہوئی تهيں اور ان کے بچوں کو کل، واگهہ بارڈر کے راستے پاکستان بهيج ديا  

کے    2010گيا۔ انُ ميں سے بہت سی خواتين سابق     دہشت گردوں کے ليے بازآبادکاری پاليسی  
ہوئی تهيں۔ پنچه ضلعے کے ت داخل  تقريباً   Mendhar حت کشمير ميں  سال پہلے مجاز    45ميں 

پاکستانی شہريوں کو بهی واپس بهيج ديا گيا۔ پہلگام  ويزے پر بهارت ميں داخل ہونے والے گياره 
دہشت گردانہ حملے کے بعد مرکزی وزير داخلہ امت شاه نے رياستوں اور مرکز کے زير انتظام  

کے سربراہوں کو ہدايت دی ہے کہ وه پاکستانی شہريوں کو متعلقہ رياستوں اور مرکز کے    علاقوں
  ×زير انتظام علاقوں ميں فوری طور پر شناخت کريں اور انہيں پاکستان واپس بهيج ديں۔

  

   پر بهی دستياب ہيں۔ news on air.com slash urdu :يہ خبريں ہماری ويب سائٹ

GONG 

 ◌ٖPRESS COMMENTS 

   اب اخبارات کے آئينہ کے ساته ہيں: ……نِکِتا 

  اسلم  -شکريہ 

پہلگام دہشت گردانہ   بيشتر اردو اخبارات نے  دلیّ سے شائع ہونے والے آج کے  قومی راجدهانی 
حملے سے متعلق وزير اعظم نريندر مودی کی اعلیٰ سطحی ميٹنگ کی خبر کو اپنی شہ سرخی بنايا  

   ہے۔

دہشت گردوں کو معقول جواب    -اس اعتبار سے اخبار انقلاب کی سرخی ہے: ”وزير اعظم نے کہا  
  “ديا جائے گا، ہميں فوج کی صلاحيت پر پورا بهروسہ ہے۔

سے وزير اعظم نريندر    2025انوويشن کنکليو   YUGM تقريباً سبهی اخباروں نے ”بهارت منڈپم ميں
   مودی کے خطاب“ کو اہميت کے ساته صفحہئ اول پر جگہ دی ہے۔

ٹيکنالوجی‘ ہندسوتان کے مستقبل کو    -روزنامہ ملاپ کی سرخی ہے: وزير اعظم نے کہا کہ ’ٹيلنٹ  
   بدل دے گی۔

تقريباً سبهی اخباروں نے بهارتی عازمينِ حج کی روانگی شروع ہونے کی خبر کو اہميت کے ساته  
   شائع کيا ہے۔

   - اخبارات ميں شائع ہونے والی نماياں بين الاقوامی خبريں يوں ہيں

   حکمراں لبرل پارٹی کی جيت۔ کناڈا ميں پارليمانی انتخابات ميں  ٭

   افراد ہلاک۔  22چين ميں ريسٹورنٹ ميں آتشزدگی،   ٭

   سے زائد افرادہلاک۔ 20نائيجيريا ميں دہشت گردانہ حملہ،  ٭

  

  آخر ميں خاص خاص خبريں ايک بار پهر 



وزيراعظم نريندرمودی نے، پہلگام دہشت گردانہ حملے کے تناظر ميں، وزير دفاع اور اعلیٰ   -1
  افسران کے ساته، حفاظت سے متعلق اعلیٰ سطح کی ميٹنگ کی صدارت کی۔ 

  کو بهارت کے نئے چيف جسٹس کے طور پر مقرر کيا گيا ہے۔  Gavai جسٹس بی آر -2

چار دهام ياترا آج اتراکهنڈ ميں، گنگوتری اور يمنوتری دهاموں کے کپاٹ کهولے جانے کی   -3
  رسم سے شروع ہوگی۔ 

  افراد ہلاک ہوگئے۔  14ہوٹل ميں آگ لگ جانے کے حادثہ ميں کم سے کم کولکاتہ ميں ايک  -4

امريکہ کے صدر ڈونلڈ ٹرمپ نے کہا ہے کہ بهارت کے ساته محصولات پر بات چيت خوش   -5
  اسلوبی سے جاری ہے۔ اميد ہے کہ جلد ہی ايک تجارتی معاہده کرليا جائے گا۔ 

  اور  -6

کے ايشيائی کهيل مقابلوں ميں کرکٹ کو برقرار رکها گيا ہے اور مکسڈ مارشل آرٹس   2026 
  کو پہلی بار جگہ دی گئی ہے۔ 

  اسی کے ساته يہ خبر نامہ ختم ہوا۔ 

 


